
«Հայաստանի Հանրապետության կառավարության 2013 թվականի մարտի 14-ի N 270-Ն որոշման մեջ փոփոխություններ և  լրացում կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկությունների 


	հ/հ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	
Եզրակացություն
	
Կատարված փոփոխությունը

	ՀՀ կենտրոնական  բանկ

/2020-05-26 թիվ 16.1.3-07/000440-20 գրություն/
	Հայաստանի Հանրապետության կրթության, գիտության, մշակույթի և սպորտի նախարարության և Հայաստանի Հանրապետության կենտրոնական բանկի մասնագետների միջև աշխատանքային քննարկումների արդյունքների համաձայն՝ պայմանավորվածություն է ձեռք բերվել Նախագծում ներառել այնպիսի դրույթ, որով հնարավորություն կընձեռնվի հեռակա ուսուցման պարագայում ուսանողական վարկերը տրամադրել առավելագույնը 5 մասնաբաժիններով՝ ներկայիս 4-ի փոխարեն: 
Միաժամանակ հայտնում ենք նաև, որ վերոնշված պայմանի նախատեսման արդյունքում գործող որոշմամբ սահմանված վարկավորման առավելագույն գումարի, ինչպես նաև յուրաքանչյուր մասնաբաժնի առավելագույն գումարի (համապատասխանաբար՝ 2,8 մլն ՀՀ դրամ և 700 հազար ՀՀ դրամ) մասով չի նախատեսվել իրականացնել վերանայումներ:
Հաշվի առնելով վերոնշյալը՝ առաջարկում ենք Նախագծի վերոնշյալ դրույթը խմբագրել այն տրամաբանությամբ, որ վարկերը կարող են տրամադրվել 5 մասնաբաժնով միայն հեռակա ուսուցման պարագայում, ընդ որում վարկի առավելագույն գումարը չի փոխվում, այսինքն՝ մնում է 2,8 մլն ՀՀ դրամ: Միաժամանակ, Նախագծին կից Տեղեկանք-Հիմնավորման մեջ առաջարկում ենք       4-րդ կետի նախավերջին նախադասությունից հանել «բժշկական և» բառերը՝ նկատի ունենալով այն հանգամանքը, որ նախագիծը վերաբերելու է միայն հեռակա ուսուցմանը:

	Ընդունվել է
	Նախագծում և հիմնավորման մեջ կատաչվել են համապատասխան փոփոխություններ.

	ՀՀ ֆինանսների նախարարություն 

	«Հայաստանի Հանրապետության կառավարության 2013 թվականի մարտի 14-ի N270-Ն որոշման մեջ լրացումներ կատարելու մասին» ՀՀ կառավարության որոշման նախագիծը, հայտնում է, որ վերջինիս վերաբերյալ դիտողություններ և առաջարկություններ չունի:

	Ընդունվել է ի գիտություն

	ՀՀ արդարադատության նախարարություն
	     «Հայաստանի Հանրապետության կառավարության 2013 թվականի մարտի 14-ի N 270-Ն որոշման մեջ լրացումներ կատարելու մասին» ՀՀ կառավարության որոշման նախագիծը համապատասխանում է Հայաստանի Հանրապետության օրենսդրությանը:

	Ընդունվել է ի գիտություն
	








